
Syukur alhamdulillah, kita telah

melepasi suku ke dua 2022, dan

sepanjang pengamatan saya,

pelbagai aktiviti dan program telah

dilaksanakan oleh Jabatan Alam

Sekitar. Walau pun kita masih

membudayakan diri kita dalam

norma baharu persekitaran kerja

selepas dilanda tsunami covid 19,

saya lihat kita berupaya

melaksanakan program-program

dengan begitu baik terutamanya

aktiviti-aktiviti penguatkuasaan,

pembangunan, pengawasan serta

program-program CEPA.

Adalah menjadi hasrat saya supaya semua pihak dalam JAS dapat

melipatgandakan usaha memartabatkan alam sekitar kerana kita perlu

sentiasa sedar berhubung amanah dan tanggungjawab yang sedang

kita pikul demi untuk kelestarian alam sekitar. In sha Allah semoga

pencapaian kita tahun ini lebih baik dari tahun tahun sebelumnya.

Akhir kata, semoga semua pihak yang berkesempatan membaca

e-Buletin edisi JAS ini beroleh manfaat dan disamping itu dapat

memberikan pandangan serta cadangan kearah penambahbaikan edisi-

edisi akan datang. Kepada barisan editorial, tahniah saya ucapkan

kerana berupaya menerbitkan e-Buletin pada setiap sukutahunan.

Selamat maju jaya.

“Alam Sekitar, Tanggungjawab Bersama”

WAN ABDUL LATIFF BIN WAN JAFFAR
Ketua Pengarah Alam Sekitar

Saya berharap, setiap program utama yang dilaksanakan oleh setiap

Bahagian di Ibu Pejabat dan juga EiMAS akan dihebahkan kepada

masyarakat melalui e-Buletin.



Program kudah di pantai sebagai sisipan program bersempena Mesyuarat Pelan

Strategik Jabatan Alam Sekitar telah dilaksanakan pada 30 Mac 2022 bertempat

di pantai Port Dickson, Negeri Sembilan.

Terima kasih kepada Yang Berusaha En. Wan Abdul Latiff bin Wan Jaffar, Ketua

Pengarah Jabatan Alam Sekitar dan semua ahli mesyuarat yang terdiri daripada

Pengarah-Pengarah dan Pegawai-Pegawai JAS yang telah turut sama dalam

program tersebut.

Program ini dilaksanakan bertujuan untuk memupuk dan meningkatkan kesedaran

semua peserta tentang kepentingan untuk menjaga kebersihan pantai dan memiliki

pantai yang indah serta membentuk dan menyemai budaya serta gaya hidup

menyayangi alam sekitar dalam kalangan masyarakat selaras dengan motto JAS

iaitu “Alam Sekitar Tanggungjawab Bersama".

PROGRAM KUDAH DI PANTAI SEBAGAI SISIPAN PROGRAM BERSEMPENA 
MESYUARAT PELAN STRATEGIK JABATAN ALAM SEKITAR

31 Mac 2022, Port Dickson, N. Sembilan

– Mesyuarat Pelan Strategik, Jabatan

Alam Sekitar (JAS) telah diadakan

pada 30 Mac 2022 hingga 1 April 2022.

Mesyuarat ini telah dipengerusikan oleh

Yang Berusaha Encik Wan Abdul Latiff

bin Wan Jaffar, Ketua Pengarah JAS.

Turut hadir Yang Berusaha Dr. Norhazni

binti Mat Sari, Timbalan Ketua Pengarah

(Pembangunan) JAS, Pengarah-

Pengarah Bahagian, Pengarah-

Pengarah JAS Negeri dan pegawai-

pegawai JAS.

Mesyuarat ini telah diadakan dengan

pematuhan kepada SOP MKN yang

berkuatkuasa. Mesyuarat ini,

merupakan platform untuk

memperhalusi Deraf Pelan Strategik

Jabatan. Pelan Strategik yang

dibincangkan merangkumi teras,

strategik dan inisiatif Ibu Pejabat dan

pejabat negeri dan cawangan dalam

melaksanakan penguatkuasaan alam

sekitar agar dapat memenuhi

keperluan pihak berkepentingan

(stakeholders) terutamanya pihak

kerajaan, industri, komuniti dan rakyat

Malaysia umumnya. Ini sekaligus akan

membawa JAS ke tahap yang lebih

cemerlang dan berdaya saing serta

menjadi salah sebuah agensi alam

sekitar yang terunggul di peringkat

global.

MESYUARAT PENYEDIAAN SKU DAN KKF JAS 

12 April 2022, Kuala Terengganu - JAS Terengganu telah menghadiri Mesyuarat

Penyediaan Sasaran Kerja Utama (SKU) dan Kamus Kompetensi Fungsional (KKF),

Jabatan Alam Sekitar (JAS).

Mesyuarat ini telah dipengerusikan oleh YBrs. Encik Wan Abdul Latiff bin Wan Jaffar,

Ketua Pengarah Alam Sekitar Malaysia.

JAS Terengganu telah dihadiri oleh Tuan Pengarah, YBrs. Encik Ramli bin Abd.

Rahman bersama-sama pegawai-pegawai kanan Jabatan secara atas talian.

Selain membincangkan SKU dan KKF, mesyuarat ini juga turut membuka ruang

kepada Pengarah-Pengarah Negeri untuk memberi pandangan, selaras dengan

hasrat JAS untuk terus memperkasa dan memantapkan serta memperkukuhkan

peranan dan fungsinya dalam menguatkuasakan undang-undang alam sekitar.

Antaran pengisian sambutan adalah

Program Kutip Sampah Sambil Riadah

(KUDAH) Sungai Kim-Kim; Pembersihan

Pantai Batu Laut; Webinar Invest In Our

Planet - Bajet, Kawalan Dan Mitigasi

Pencemaran; Pocket Talk - Matlamat

Pembagunan Lestari 2030 dan Program

Plastic Busters Pasar Ramadhan

Putrajaya.

Sambutan Hari Bumi 2022 juga turut

disambut di seluruh negara dengan

sambutan peringkat negeri yang

dilaksanakan oleh setiap JAS negeri

bagi memastikan momentum

kesedaran dan komitmen Keluarga

Malaysia terhadap kelestarian alam

sekitar di Malaysia secara berterusan.

Jabatan Alam Sekitar (JAS) telah

melaksanakan sambutan Hari Bumi

yang merupakan satu acara tahunan

yang disambut pada 22 April setiap

tahun oleh masyarakat di 192 negara

seluruh dunia. Ianya bermula sebagai

satu gerakan di Amerika Syarikat sejak

tahun 1970an yang bertujuan untuk

meningkatkan kesedaran serta

melibatkan penyertaan orang awam

dalam usaha ke arah kelestarian alam

sekitar.

Sambutan pada tahun ini telah

disambut dengan tema “Invest In Our

Planet” yang menuntut kita semua

untuk memainkan peranan yang lebih

proaktif bagi memastikan kelestarian

alam sekitar khususnya di Malaysia dan

di peringkat global amnya.

SAMBUTAN HARI BUMI 2022

7

Sambutan Hari Bumi 2022 telah disambut secara hibrid dengan pelbagai pengisian

secara dalam talian dan fizikal dengan objektif sambutan untuk meningkatkan dan

mengukuhkan jalinan kerjasama antara JAS, KASA & agensi dibawahnya bersama

Rakan Strategik serta pemegang taruh dalam mempromosi kesedaran dan

kelestarian alam sekitar di Malaysia.

LAPORAN PROGRAM ROADSHOW MENGIKUT ZON, ZON TENGAH, 
ZON UTARA, ZON TIMUR SEKOLAH LESTARI-ANUGERAH ALAM SEKITAR 

(SLAAS)  SESI 2021-2022 PERUNTUKKAN PEMBANGUNAN PEMERKASAAN 
PEMBUDAYAAN ALAM SEKITAR- PROGRAM SEKOLAH LESTARI 

ANUGERAH ALAM SEKITAR

LATAR BELAKANG

Program Roadshow ini merupakan

program hebahan dan promosi

Modul Kelab Alam Sekitar Sekolah

(KASS) kepada JAS negeri, Jabatan

Pendidikan Negeri, Pejabat

Pendidikan Daerah dan guru-guru.

Modul ini telah dibangunkan pada RP

1: Peruntukkan Pembangunan

Pemerkasaan Pembudayaan Alam

Sekitar- Program Sekolah Lestari

Anugerah Alam Sekitar.

Modul ini mengandungi 11 Aktiviti

Utama, dan tiga aktiviti mempunyai

sub aktiviti di bawahnya yang

menjadikan 21 aktiviti secara

keseluruhan. Antara aktiviti yang

terkandung adalah pembuatan baja

kompos, racun serangga organik,

sabun organik, pengumpulan sisa

buangan elektrik dan elektronik (E-

Waste) dan banyak lagi.

Program roadshow ini merangkumi

empat lokasi mengikut zon;

i. Zon Tengah

ii. Zon Utara

iii. Zon Timur

iv. Zon Borneo

OBJEKTIF

i. Program Promosi Modul Kelab Alam

Sekitar Sekolah Peringkat Ibu

Pejabat telah dijalankan bagi

membuat hebahan melalui taklimat

turun padang (Roadshow) dan

taklimat secara maya bagi Zon

Borneo bagi menjelaskan

kandungan dan kegunaan Modul

Kelab Alam Sekitar (KASS) yang

telah dibangunkan pada Tahun

2021. Modul ini akan membantu

Sekolah dan galakan kepada

sekolah dalam menyertai Program

SLAAS

ii. Pengharmonian input dan

maklumat yang di kumpul untuk

pembentukan modul Kelab Alam

Sekitar dijangka akan dijadikan

panduan sebagai aktiviti

kokurikulum sekolah dan salah satu

sisipan dokumen bagi program

SLAAS.

Program Roadshow Zon Borneo telah diadakan pada 24 April 2022 secara maya.

Seramai 30 peserta telah hadir terdiri daripada pegawai-pegawai JAS Sabah,

Sarawak dan Wilayah Persekutuan Labuan. Pegawai daripada Jabatan Pendidikan

Negeri, Pegawai Pendidikan Daerah, guru-guru dan juga wakil daripada Institut

Alam Sekitar Pembangunan Universiti Kebangsaan Malaysia (LESTARI UKM) .

Hasil dapatan program roadshow;

i. Penerangan secara terperinci berkenaan kandungan dan pelaksanaan aktiviti

di dalam modul dapat dilaksanakan secara maksima;

ii. Liputan yang lebih meluas dapat disebarkan kepada pengguna-pengguna

modul ini untuk pelaksanaan aktiviti pembudayaan alam sekitar di sekolah;

iii. Sekolah-sekolah di seluruh Malaysia akan mempunyai tambahan satu Kelab

Alam Sekitar yang lengkap dengan komponen SLAAS di dalam pembudayaan

kelestarian alam sekitar di kalangan warga sekolah dan seterusnya akan lebih

bersedia untuk menyertai penganugerahan SLAAS.

10

Program Roadshow Zon Borneo 

25 April 2022, Putrajaya - Bahagian Penilaian, Jabatan Alam Sekitar Ibu Pejabat

telah mengadakan sesi perbincangan dua hala bersama pihak PLANMalaysia Ibu

Pejabat bagi mengharmonikan pelaksanaan penilaian terhadap Laporan Penilaian

Kesan Kepada Alam Sekeliling (EIA) dalam perancangan pembangunan lestari

yang berdaya saing.

Sesi perbincangan telah dipengerusikan bersama oleh YBrs. Dr. Norhazni binti Mat

Sari, Timbalan Ketua Pengarah (Pembangunan) Jabatan Alam Sekitar dan Timbalan

Ketua Pengarah (Pembangunan) PLANMalaysia, YBrs. TPr Haji Hassan bin Yaakob

dengan kehadiran daripada pegawai–pegawai kanan kedua-dua agensi.

PERBINCANGAN DUA HALA ANTARA JABATAN ALAM SEKITAR DENGAN 
PLANMALAYSIA BERHUBUNG DENGAN PELAKSANAAN PROJEK-PROJEK 

PEMBANGUNAN DI MALAYSIA

11

28 ApriL 2022, Putrajaya - Rakan Alam Sekitar (RAS) telah selesai menjalankan

kempen plastic busters iaitu edaran beg yang boleh dikitar semula dan diguna

semula dengan menyampaikan mesej kepada orang awam dan pembeli di bazar

mengenai kepentingan menjaga alam sekitar.

Mesej yang disampaikan pada program kali ini ialah:-

• Hindari Plastik Sekali Guna

• Invest In Our Planet

• Green Ramadan

Selaras dengan sambutan Hari Bumi 2022 dan hasrat RAS untuk menjadikan

Ramadan tahun ini lebih hijau dan mesra alam sekitar.

PROGRAM PLASTIC BUSTERS: EDARAN RECYCLE BAG DI BAZAR RAMADAN 
PUTRAJAYA SEMPENA HARI BUMI 2022 DAN GREEN RAMADAN

12

Mesyuarat Menteri-Menteri Alam Sekitar dan Ahli-ahli Majlis Mesyuarat Kerajaan

Negeri yang Bertanggungjawab Mengenai Alam Sekitar (MEXCOE) Bil. 1/2022 yang

berlangsung pada 17 Mei 2022 (Selasa) telah dipengerusikan oleh YB Dato' Seri

Tuan Ibrahim Tuan Man, Menteri Alam Sekitar dan Air.

Mesyuarat MEXCOE adalah platform untuk membincangkan isu-isu alam sekitar

dan mendapatkan kerjasama untuk menyelesaikan masalah di peringkat negeri

selain daripada bertukar-tukar pandangan mengenai pengurusan alam sekitar.

Mesyuarat kali ini dihadiri oleh menteri-menteri dan Ahli Mesyuarat Kerajaan Negeri

yang memegang portfolio berkaitan alam sekitar dari seluruh negara serta

pegawai-pegawai Kementerian / Jabatan / Agensi yang berkaitan alam sekitar di

peringkat Kerajaan Persekutuan dan Kerajaan Negeri.

Pihak JAS telah dihadiri oleh En. Wan Abdul Latiff Wan Jaffar, Ketua Pengarah Alam

Sekitar (KPAS), Dr. Norhazni Mat Sari, Timbalan Ketua Pengarah (Pembangunan),

Pn. Mashitah Darus, Pengarah Bahagian Udara dan turut hadir Pengarah-Pengarah

Bahagian JAS Ibu Pejabat serta JAS Negeri.

JAS telah membentangkan 2 kertas pertimbangan dan 2 kertas makluman semasa

mesyuarat tersebut.

Kertas pertimbangan 1 iaitu

Perancangan Pembangunan Mampan

Bagi Pelestarian Alam Sekitar telah

dibentangkan oleh Pn. Rohimah Ayub,

Pengarah Bahagian Penilaian JAS dan

kertas pertimbangan 2 iaitu Tindakan

Pengawalan Pencemaran untuk

Meningkatkan Kualiti Alam Sekitar

dibentang oleh Pn. Mashitah Darus,

Pengarah Bahagian Udara JAS.

Manakala 2 kertas makluman yang

telah dibentangkan ialah Program

Sambutan Hari Alam Sekitar Negara

(HASN) 2022 dan kertas makluman

berkaitan Program Rakan Alam Sekitar

(RAS) di Peringkat Negeri oleh

Pn. Zuraini Ahmad Tajudin, Pengarah

Bahagian Komunikasi Strategik JAS.

Kerjasama pihak kementerian, jabatan

dan negeri dalam memantapkan inisiatif

menangani isu-isu alam sekitar akan

terus diperkukuh demi alam sekitar yang

lebih lestari.

Sesi Libat Urus Ketua Pengarah Alam

Sekitar (KPAS) bersama Bahagian

Pengurusan Sumber Manusia,

Kementerian Kerja Raya (KKR) telah

diadakan pada 19 Mei 2022 (Khamis)

secara atas talian. Sesi libat urus ini

telah dihadiri oleh YBrs. Tuan Wan

Abdul Latiff bin Wan Jaffar, Ketua

Pengarah Alam Sekitar, Timbalan

Ketua Pengarah (Pembangunan),

YBrs. Dr. Norhazni binti Mat Sari,

Pengarah Bahagian Pentadbiran dan

Kewangan, Puan Ani Fazliana binti

Dato’ Dahri, wakil pegawai dari

Bahagian Penguatkuasa dan

Bahagian Penilaian, wakil Seksyen

Sumber Manusia dan wakil Pekerja

Majlis Bersama Jabatan (MBJ).

Manakala wakil dari Bahagian

Pengurusan Sumber Manusia,

Kementerian Kerja Raya telah dihadiri

oleh Timbalan Ketua Setiausaha

(Pengurusan), YBhg. Dato’ Ahmad

Nadzri bin Embong bersama Pegawai

Kanan di Bahagian Pengurusan

Sumber Manusia, KKR.

Sesi libat urus ini adalah bertujuan

untuk mendapatkan pandangan,

cadangan, maklum balas dan

membincangkan perkara-perkara

berkaitan skim Penolong Jurutera

Gred JA29/30/JA36/JA38 dan

Juruteknik Gred J19/22//26 (Jawatan

Kader KKR) di JAS.

MAJLIS APRESIASI PENGUATKUASAAN JAS 2021

19 Mei 2022, Putrajaya - Majlis Apresiasi

Penguatkuasaan JAS yang berlangsung

bertujuan untuk mengiktiraf dan

menghargai komitmen pegawai

penguatkuasa JAS dalam

melaksanakan tugas serta

tanggungjawab menguatkuasakan

Akta Kualiti Alam Sekeliling 1974.

Majlis Apresiasi yang bertemakan

‘Penguatkuasaan Pintar, Pelestarian

Alam Sekitar’ ini disempurnakan oleh YB

Dato’ Sri Tuan Ibrahim bin Tuan Man,

Menteri Alam Sekitar dan Air. Majlis turut

dihadiri oleh YB Dato’ Mansor bin

Othman, Timbalan Menteri Alam Sekitar

dan Air serta Dr. Ching Thoo a/l Kim,

Timbalan Ketua Setiausaha (Air dan

Pembetungan), Kementerian Alam

Sekitar dan Air (KASA).

Sebanyak 23 kategori anugerah

pencapaian telah disampaikan kepada

penerima yang terdiri daripada

pegawai penguatkuasa JAS negeri. Ia

merangkumi penguatkuasaan industri,

pelepasan kenderaan bermotor dan

projek pembangunan tertakluk EIA

terbaik, pengurusan aduan terbaik dan

tindakan perundangan terbaik.

Selain itu, 3 penghargaan khas turut

diberikan kepada kepada JAS negeri

terlibat yang cemerlang dalam

menangani insiden pencemaran.



17

eBULETIN
JABATAN ALAM SEKITAR

PEMBANGUNAN

BIL. 2/2022        APRIL - JUN        E - ISSN 2710-5644

21 Mei 2022, Pasir Gudang Johor - Jabatan Alam Sekitar melalui Rakan Alam Sekitar

(RAS) dengan kerjasama Jabatan Pengairan dan Saliran (JPS) dan Majlis

Perbandaran Pasir Gudang (MBPG) telah melaksanakan program kutip sampah

sambil riadah dan gotong royong pembersihan denai sungai di Kampung Bukit

Pulai, Taman Pasir Putih, Pasir Gudang, Johor. Program ini dijayakan dengan

penglibatan ahli RAS dan komuniti penduduk kampung di sekitar Taman Pasir Putih,

Pasir Gudang.

Program seumpama ini dianjurkan bagi memupuk semangat cintakan alam sekitar.

Pelbagai aktiviti telah dilaksanakan pada program ini seperti mengutip sampah,

membersihkan semak samun dan mengindahkan laluan di tepi sungai. Anggaran

berat sampah yang berjaya dikutip dan dikumpulkan pada hari ini ialah 35kg.

Program Kudah ini dilaksanakan juga sebagai merupakan aktiviti sempena

sambutan Hari Alam Sekitar Sedunia (WED) 2022 selaras dengan tema sambutan

WED pada tahun ini iaitu "Only One Earth".

Semoga program dan kerjasama seumpama ini lebih kerap dianjurkan bagi

meningkatkan kesedaran berkaitan alam sekitar.

PROGRAM JOM KUDAH DI SUNGAI KIM KIM, PASIR GUDANG, JOHOR SEMPENA 
SAMBUTAN HARI ALAM SEKITAR SEDUNIA (WED) 2022

30 Mei 2022, Kuala Terengganu - YBrs. Tuan Haji Shafe'ee bin Yasin, Pengarah

Bahagian Penguatkuasaan dan pegawai-pegawai kanan, JAS Ibu Pejabat

Putrajaya telah mengadakan libat urus bersama dengan pihak kilang CJ BIO (M)

Sdn. Bhd. yang beroperasi di Taman Industri Biopolimer, Kertih, Kemaman.

Sesi libat urus ini, turut disertai oleh Ketua Cawangan Kemaman, Encik Wan Azuan

bin Wan Omar bersama pasukan penguatkuasa JAS Cawangan Kemaman. Antara

agenda utama, libat urus ini, adalah bagi mendapatkan status pematuhan terkini

operasi kilang ini terhadap peruntukan yang ditetapkan di bawah Akta Kualiti Alam

Sekeliling 1974 dan Peraturan-Peraturan yang berkaitan.

Sesi ini juga sebagai platform bagi JAS untuk mendengar dan memberi khidmat

nasihat berkaitan pematuhan syarat-syarat yang telah diperuntukan di bawah

Seksyen 34A(7) Akta Kualiti Alam Sekeliling 1974 dan Peraturan-Peraturan yang

berkaitan dengan kawalan pencemaran air, udara dan bahan berbahaya yang

dikategorikan sebagai buangan terjadual.

Pendekatan turun padang oleh JAS dalam memperkasakan tindakan

penguatkuasaam diharap dapat menyelesaikan isu-isu alam sekitar secara

komprehensif dan berkesan.

JAS TURUN PADANG BERSAMA PIHAK INDUSTRI DALAM MENANGANI 
ISU-ISU ALAM SEKITAR 

3 JUN 2022, Langkawi - Sambutan Hari Alam Sekitar Sedunia dan Hari Basikal Sedunia

di Karnival Langkawi Geopark 2022 telah disempurnakan oleh Pn Noor Afifah Abdul

Razak, Timbalan Ketua Setiausaha (Alam Sekitar) Kementerian Alam Sekitar dan Air

(KASA).

Turut hadir En Wan Abdul Latiff Wan Jaffar, Ketua Pengarah Alam Sekitar, En

Nasaruddin Abdul Muttalib, Ketua Pegawai Eksekutif LADA dan En Wan Kamarul

Faisal Wan Kamardin, Timbalan Ketua Pegawai Eksekutif sektor Perancangan dan

Pembangunan LADA, Dr Norhazni Mat Sari, TKP (Pembangunan) JAS, Pn Zuraini

Ahmad Tajudin, Pengarah Bahagian Komunikasi Strategik JAS, En Norazizi Adinan,

Pengarah JAS Kedah serta ahli-ahli Rakan Alam Sekitar (RAS).

PROGRAM KAYUHAN SANTAI HELLO ENVIRONMENT SIRI 2/2022 DAN 
SAMBUTAN HARI ALAM SEKITAR SEDUNIA SERTA WORLD BICYCLE DAY 

DI KARNIVAL LANGKAWI GEOPARK 2022

19

En Wan Kamarul Faisal bin Wan Kamardin telah melepaskan peserta kayuhan santai

yang disertai seramai lebih 200 orang peserta yang terdiri daripada warga JAS,

LADA dan penduduk tempatan.

Pelbagai program diadakan seperti Jualan Produk Usahawan Langkawi, Jualan dan

Pameran GeoProduk, Jualan dan Demo GeoGastronomi, Pesta Bendang, Uji Bakat

Bintang RTM oleh Langkawi FM yang berlangsung setiap hari bermula 3 hingga 5 Jun

2022 dari jam 9 pagi hingga 4 petang.

SAMBUTAN HARI ALAM SEKITAR SEDUNIA (WED) 2022

21

5 Jun 2022, Putrajaya - Jabatan Alam

Sekitar (JAS) telah menyahut seruan

global untuk sama-sama meningkatkan

kesedaran dan penglibatan orang

awam terhadap alam sekitar melalui

pelaksanaan sambutan Hari Alam

Sekitar Sedunia (WED). Sambutan

tahunan pada setiap 5 Jun ini telah

disambut dengan tema ‘Hanya Satu

Bumi’ (Only One Earth) pada tahun ini

yang menyeru tindakan proaktif dan

kolektif secara holistik semua pihak

untuk kelestarian bumi ini bagi

kesejahteraan seluruh penduduk bumi.

Sambutan WED 2022 telah disambut

secara hibrid dengan pelbagai

pengisian secara dalam talian dan

fizikal dengan objektif sambutan untuk:

i. Meningkatkan dan mengukuhkan

jalinan kerjasama antara JAS, KASA

& agensi dibawahnya bersama

Rakan Strategik serta pemegang

taruh dalam mempromosi

kesedaran dan kelestarian alam

sekitar di Malaysia

ii. Meningkatkan komitmen pegawai

KASA dan JAS ke arah

pembudayaan gaya hidup lestari

Sambutan WED 2022 juga turut

dilaksanakan oleh setiap JAS negeri

bagi memastikan momentum

kesedaran dan komitmen Keluarga

Malaysia terhadap kelestarian alam

sekitar di Malaysia secara berterusan.

Antara program pengisian sambutan

adalah Webinar – Melestarikan Bumi

Malaysia, Pocket Talk WED, Program

Kutip Sampah Sambil Riadah (KUDAH)

di Pulau Langkawi dan Sungai Congkak

serta Program Restorasi Karang dan

Pembersihan Pantai di Pulau

Perhentian.

5 JUN 2022, PUTRAJAYA - Mesyuarat ke-23 Technical Working Group (TWG)

merupakan platform negara-negara anggota ASEAN bagi membincangkan isu-isu

dan tindakan bagi menangani jerebu merentas sempadan dan kerjasama yang

dilaksanakan di antara negara ASEAN di peringkat teknikal.

YB Menteri KASA, YB Dato Seri Tuan Ibrahim Tuan Man telah mempengerusikan

mesyuarat 23rd MSC yang turut dihadiri oleh Menteri Alam Sekitar dari 5 negara

ASEAN tersebut serta Ketua-Ketua Jabatan dari agensi-agensi seperti NADMA, MET

Malaysia, KLN, MYSA, DOA, KETSA, JPSM dan AGC. YB Dato' Mansor Haji Othman,

Timbalan Menteri Alam Sekitar dan Air telah diamanahkan sebagai ketua delegasi

Malaysia bersama pegawai- pegawai KASA dan JAS.

Mesyuarat 23rd MSC di peringkat Menteri Alam Sekitar bertujuan mendapatkan

ketetapan mengenai isu-isu jerebu merentas sempadan dan kerjasama yang

dilaksanakan di antara negara ASEAN semasa di dalam mesyuarat 23rd TWG.

23RD MEETING OF THE SUB REGIONAL MINISTERIAL STEERING COMMITTEE 
TRANSBOUNDARY HAZE POLLUTION (23RD MSC) 

7 - 9 Jun 2022, Kota Bharu Kelantan -

Bahagian Penilaian, JAS Ibu Pejabat

telah menganjurkan Bengkel RMK-12:

Pengukuhan Skim Juruaudit Alam

Sekeliling dan Jururunding EIA

bertempat di The Grand Renai, Kota

Bharu, Kelantan pada 7 - 9 Jun 2022.

Bengkel ini telah dirasmikan oleh YBrs.

Dr. Norhazni binti Mat Sari, Timbalan

Ketua Pengarah (Pembangunan), JAS

dan turut dihadiri oleh 36 orang peserta

yang terdiri daripada pegawai -

pegawai JAS daripada Ibu Pejabat,

Negeri dan Cawangan.

Objektif utama bengkel ini ialah untuk

memberi penerangan dan sesi

perbincangan serta percambahan

fikiran dengan semua yang hadir bagi

mendapatkan input dan maklumbalas

mengenai Kajian Pengukuhan Skim

Juruaudit Alam Sekeliling dan

Jururunding EIA yang sedang dijalankan

di bawah Projek Pembangunan RMK-12.

Antara output bagi kajian ini adalah

Garis Panduan Audit Alam Sekeliling,

Garis Panduan Skim Pendaftaran

Juruaudit Alam Sekeliling, Garis

Panduan Skim Pendaftaran Jururunding

EIA dan Prosedur Tetap Operasi (PTO)

Penilaian Permohonan Skim

Pendaftaran Juruaudit Alam Sekeliling

dan Jururunding EIA.

BENGKEL RMK-12: PENGUKUHAN SKIM JURUAUDIT ALAM SEKELILING DAN 
JURURUNDING EIA

8 - 10 JUN 2022, Pulau Perhentian - Bahagian Penilaian, JAS Ibu Pejabat telah

menganjurkan Kursus Pemantapan Pasukan Penyelam JAS bertempat di Pulau

Perhentian, Terengganu Darul Iman.

Kursus ini telah dirasmikan oleh YBrs. Dr. Norhazni binti Mat Sari, Timbalan Ketua

Pengarah (Pembangunan), JAS dan turut dihadiri oleh 27 orang peserta yang terdiri

daripada pegawai - pegawai JAS daripada Ibu Pejabat, Negeri dan Cawangan.

KURSUS PEMANTAPAN PASUKAN PENYELAM JABATAN ALAM SEKITAR ANJURAN 
BAHAGIAN PENILAIAN, JABATAN ALAM SEKITAR IBU PEJABAT

Kursus ini memberi pendedahan kepada setiap ahli pasukan penyelam berkaitan

dengan kaedah-kaedah teknikal untuk melaksanakan selaman bagi tujuan

pemeriksaan tirai kelodak (silt curtain) dan juga pengambilan sampel sedimen di

badan air khusus bagi penguatkuasaan pematuhan syarat-syarat kelulusan

Laporan EIA.

Latihan praktikal yang diberikan ini juga memberi penekanan berhubung aspek

keselamatan di peringkat sebelum, semasa dan selepas melakukan selaman.

Dengan pendedahan dan kemahiran yang diperolehi daripada kursus ini, ianya

akan meningkatkan lagi keyakinan, kemahiran dan ilmu berkaitan teknik-teknik

pemeriksaan apabila melakukan selaman kepada setiap ahli pasukan penyelam

JAS.

Objektif utama bengkel ini dianjurkan

adalah bagi menambahbaik

kandungan draf penulisan yang telah

dikemukakan oleh penulis kepada

urusetia Jabatan di mana semua

penulis membentangkan ringkasan bab

masing-masing dan diulas oleh penulis-

penulis bab lain dan juga editor. Ia

bertujuan untuk memastikan maklumat-

maklumat yang disampaikan adalah

tepat dan terkini serta selari dengan

matlamat dan aspirasi JAS.

Buku Sustainable Environmental

Management in Malaysia: Issues,

Challenges and Future Directions ini

diterbitkan bagi menyampaikan usaha-

usaha JAS berkaitan Pengurusan Alam

Sekitar secara holistik yang meliputi

udara, air sungai, air tanah dan marin.

eBULETIN
JABATAN ALAM SEKITAR

PEMBANGUNAN

BIL. 2/2022        APRIL - JUN        E - ISSN 2710-5644

Bengkel Pemurnian Kandungan Buku

“Sustainable Environmental

Management in Malaysia: Issues,

Challenges and Future Directions” telah

dianjurkan oleh Bahagian Komunikasi

Strategik dengan kerjasama Syarikat

PSTW Sdn. Bhd. dari 10 hingga 12 Jun

2022 di Hotel Corus Paradise, Port

Dickson. Penerbitan buku ilmiah ini

adalah sebahagian daripada usaha

Jabatan Alam Sekitar (JAS) dalam

mengarusperdanakan agenda alam

sekitar selaras dengan Matlamat

Pembangunan Lestari menjelang 2030.

Bengkel ini telah dirasmikan oleh YBrs.

Dr. Norhazni binti Mat Sari, Timbalan

Ketua Pengarah (Pembangunan) JAS

dan telah dihadiri oleh penulis-penulis

luar Jabatan yang merupakan pakar

bidang serta penulis-penulis JAS yang

telah dilantik sebagai author dan co-

author.

BENGKEL PEMURNIAN KANDUNGAN BUKU “SUSTAINABLE ENVIRONMENTAL 
MANAGEMENT IN MALAYSIA: ISSUES, CHALLENGES AND FUTURE 

DIRECTIONS”

JAS telah mengorak langkah bagi meningkatkan lagi penerbitan berbentuk ilmiah

pada tahun ini dengan tujuan untuk:

i. menyampaikan kejayaan JAS dalam menangani isu alam sekitar;

ii. menggalakkan budaya menulis di kalangan pegawai JAS;

iii. dijadikan platform bagi pegawai-pegawai JAS yang berpengalaman berkongsi

pengetahuan melalui penulisan;

iv. menyampaikan muatan ilmu yang menjadi asas bagi melahirkan pegawai-

pegawai JAS yang kompeten dalam melaksanakan tugas dan tanggungjawab;

v. menambahkan penerbitan buku-buku dalam bidang alam sekitar; dan

vi. menambahkan bilangan citation oleh orang awam terutamanya para

penyelidik dan ahli akademik terhadap penerbitan-penerbitan JAS.

LAWATAN KERJA KETUA PENGARAH ALAM SEKITAR KE JAS TERENGGANU

29

13 Jun 2022, KUALA TERENGGANU -

Ketua Pengarah Alam Sekitar, Encik

Wan Abdul Latif bin Wan Jaffar telah

melakukan lawatan kerja ke pejabat

JAS Terengganu.

Taklimat mengenai operasi dan

pengurusan JAS Terengganu telah

disampaikan oleh Encik Ramli Bin Abd.

Rahman, Pengarah JAS Terengganu.

Lawatan ini turut disertai oleh Tuan Haji

Shafe'ee bin Yasin, Pengarah Bahagian

Penguatkuasa, Puan Hafizah binti

Yahya@Ab Rahim, Pengarah Bahagian

Teknologi Maklumat, wakil bahagian

Penilaian, Bahagian Pentadbiran dan

Kewangan, Unit Integriti dan pegawai-

pegawai kanan JAS Ibu Pejabat dan

JAS Terengganu.

BENGKEL PERANCANGAN PROGRAM STRATEGIK ALAM SEKITAR DENGAN 
KERJASAMA TNB GENERATION SDN BHD

30

13 Jun 2022 - Bahagian Komunikasi

Strategik, Jabatan Alam Sekitar (JAS)

telah menghadiri Bengkel Perancangan

Program Strategik Alam Sekitar anjuran

TNB Power Generation Sdn Bhd

bertempat di Zenith Hotel, Cameron

Highlands.

Objektif bengkel ini adalah untuk

menyelaras setiap program-program

yang berkaitan alam sekitar yang boleh

dilaksanakan bersama TNB Power

Generaton Sdn Bhd dalam usaha

mencapai Matlamat Pembangunan

Mampan 2030.

Bengkel ini juga telah dihadiri oleh

Dr. Norhazni Mat Sari, Timbalan Ketua

Pengarah (Pembangunan), Puan Zuraini

Ahmad Tajudin, Pengarah Bahagian

Komunikasi Strategik, Ir. Ahmad

Afzainizam Mokhtar, Ketua (Compliance

& Risk Management), TNB Genco dan Tn.

Hj. Mohammad Zahir Bin Ismail, Ketua

(Asset Operation & Maintenance) TNB

Genco dan pegawai-pegawai JAS dan

TNB.

OPS TERAS JAS NEGERI TERENGGANU 

14 Jun 2022, KUALA TERENGGANU - Ops

Teras JAS Terengganu yang diketuai oleh

En Ramli Abd. Rahman, Pengarah JAS

Terengganu di sekitar Terengganu hari ini

telah menjalankan pemeriksaan ke atas

premis-premis dan kilang-kilang

di Kawasan Perindustrian Ajil dan

Kawasan Perindustrian Wakaf Tapai.

Ops kali ini turut disertai oleh Ketua

Pengarah Alam Sekitar, En Wan Abdul

Latif Wan Jaffar, Tn Hj Shafe'ee Yasin,

Pengarah Bahagian Penguatkuasa,

Puan Hafizah Yahya@Ab Rahim,

Pengarah Bahagian Teknologi

Maklumat, wakil bahagian Penilaian,

Bahagian Pentadbiran dan Kewangan,

Unit Integriti dan pegawai-pegawai

kanan JAS Ibu Pejabat dan JAS Negeri

Terengganu.

Ops Teras adalah bertujuan untuk

memperkasakan keupayaan tadbir urus

JAS sebagai agensi penguatkuasa dan

melaksanakan pemantauan bagi

mencegah dan mengawal

pencemaran secara proaktif, bersasar

dan strategik.

Ops ini berteraskan kepada pengukuhan

keupayaan sumber mausia,

peningkatan ketersediaan logistik dalam

pemantauan dan penguatkuasaan

pintar (smart enforcement), kemudahan

pejabat dan meningkatkan budaya

kerja JAS yang berdisiplin, integriti dan

professional.

PROGRAM LAWATAN KERJA YB MENTERI  ALAM SEKITAR DAN AIR 
BERSAMA AGENSI KASA NEGERI PERAK 

14 Jun 2022, Ipoh - Jabatan Alam Sekitar

(JAS) Perak sangat bertuah pada hari ini

kerana menerima kunjungan YB Dato' Sri

Tuan Ibrahim Tuan Man, Menteri Alam

Sekitar dan Air, ke pejabat JAS Perak hari

ini.

YB Menteri hadir sempena Program Teh

Tarik Bersama Warga Agensi

Kementerian Alam Sekitar dan Air (KASA)

di negeri Perak.

JAS Perak telah diberi penghormatan

sebagai Tuan Rumah bagi perjumpaan

ini. Antara agensi yang hadir adalah

wakil Jabatan Meteorologi Malaysia

Negeri Perak, Suruhanjaya Perkhidmatan

Air Negara (SPAN) dan Indah Water

Konsortium Perak.

JAS Perak telah diketuai oleh Pengarah

Haji Rosli Bin Zul dan turut disertai oleh

ketua-ketua cawangan, ketua-ketua

seksyen serta pegawai-pegawai kanan

dan kakitangan.

YB Menteri dalam ucapannya turut

menyatakan terima kasih kepada

semua agensi yang telah memberikan

komitmen dalam penjagaan alam

sekitar.

Program bersifat sembang santai itu

telah berlangsung selama hampir 2 jam

turut diambil peluang oleh pegawai dan

kakitangan berkongsi pelbagai

pandangan terutama membabitkan

hala tuju bagi meningkatkan

penguatkuasaan, laluan kerjaya

pegawai, dasar polisi ke arah alam

sekitar yg lebih lestari dan sebagainya.

18 Jun 2022, Bukit Melati, Nilai -

Bersempena dengan Hari Alam Sekitar

Sedunia 2022 yang disambut pada 5

April setiap tahun, Rakan Alam Sekitar

mengambil peluang menjalankan

program Enviro Hiking di Bukit Melati,

Nilai, Negeri Sembilan pada hari ini.

Penyertaan program ini adalah seramai

45 orang.

Bukit Melati dipilih sebagai lokasi

program disebabkan oleh flora dan

faunanya yang terpelihara dari

ancaman dan ini bersesuaian dengan

tema sambutan Hari Alam Sekitar

Sedunia iaitu “OnlyOne Earth”.

Rakan Alam Sekitar ingin mengucapkan

ribuan terima kasih kepada semua

peserta yang terlibat dalam menjayakan

program ini iaitu daripada JAS Ibu

Pejabat, JAS Negeri dan pihak

PETRONAS PD&T, serta berharap agar

kita dapat menjaga alam sekitar kerana

alam sekitar merupakan tanggungjawab

kita bersama.

PROGRAM ENVIRO-HIKING DI BUKIT MELATI, NILAI SEMPENA SAMBUTAN 
HARI ALAM SEKITAR SEDUNIA (WED) 2022

Bengkel Pemurnian Kandungan Laporan Kualiti Alam Sekeliling (EQR) 2021 dan

Laporan Tahunan JAS 2021 telah dianjurkan oleh Bahagian Komunikasi Strategik

dengan dari 21 hingga 23 Jun 2022 di Hotel Thistle Port Dickson Resort. Penerbitan

Laporan EQR ini adalah bagi memenuhi keperluan Seksyen 3(1)(i) Akta Kualiti Alam

Sekeliling 1974. Laporan Tahunan JAS diterbitkan untuk melaporkan pelbagai aktiviti,

sumbangan, kejayaan dan pencapaian JAS sebagai bukti komitmen warga JAS

dalam memberikan perkhidmatan yang terbaik kepada rakyat.

BENGKEL PEMURNIAN KANDUNGAN LAPORAN KUALITI ALAM SEKELILING 
(EQR) 2021 DAN LAPORAN TAHUNAN JAS 2021

Bengkel yang dihadiri oleh pegawai-pegawai kanan JAS dari semua Bahagian Ibu

Pejabat ini telah dirasmikan oleh YBrs. Dr. Norhazni binti Mat Sari, Timbalan Ketua

Pengarah (Pembangunan) JAS. Objektif utama bengkel ini dianjurkan adalah bagi

menyemak dan memastikan draf laporan yang dikemukakan oleh semua Bahagian

Ibu Pejabat telah menepati kehendak pengurusan tertinggi Jabatan dan sempurna

bagi tujuan percetakan.

Output daripada bengkel ini adalah satu set lengkap Laporan Kualiti Alam Sekeliling

(EQR) 2021 dan Laporan Tahunan JAS 2021 yang akan diserahkan kepada syarikat

percetakan yang dilantik.

Bengkel yang julung-julung kali diadakan ini telah mencapai objektif yang

disasarkan di mana pegawai-pegawai yang hadir telah memberikan komitmen

yang tinggi dalam melaksanakan tanggungjawab yang diamanahkan dan

diharapkan penerbitan Laporan Kualiti Alam Sekeliling (EQR) dan Laporan Tahunan

JAS bagi tahun 2021 adalah lebih baik terutamanya dari segi kualiti.

25 Jun 2022, Sungai Congkak, Hulu Langat - Jabatan Alam Sekitar melalui Rakan

Alam Sekitar (RAS) dengan kerjasama YTL Cement telah melaksanakan program

kutip sampah sambil riadah di Chongkak Park and Resort, Hulu Langat, Selangor.

Pada program kali ini, YTL Cement telah dipilih sebagai RAS Kluster Industri untuk

berkolaborasi bagi menjayakan Kudah ini. Program turut dihadiri oleh wakil

daripada Tourism Selangor.

Chongkak Park and Resort dipilih sebagai lokasi Kudah kali ini, sebagai usaha

membersihkan kawasan rekreasi ini. Ia ditutup selepas pemusnahan banjir pada

Disember 2021. Dibuka semula pada 4 Jun 2022 selepas kerja-kerja membaikpulih

asas. Chongkak Park and Resort diurus selia oleh Tourism Selangor.

Program Kudah ini dilaksanakan juga sebagai merupakan aktiviti sempena

sambutan Hari Alam Sekitar Sedunia (WED) 2022 selaras dengan tema sambutan

WED pada tahun ini iaitu "Only One Earth".

PROGRAM KUDAH ANJURAN JABATAN ALAM SEKITAR BERSAMA YTL CEMENT 
SEMPENA SAMBUTAN HARI ALAM SEKITAR SEDUNIA (WED) 2022

Institut Malaysia Alam Sekitar (EiMAS)
Jabatan Alam Sekitar
Kampus Universiti Kebangsaan Malaysia
Beg Berkunci No 24
43600 Bangi
Selangor Darul Ehsan.
Latitud : 2.9255121 Longitud :101.7883249

Tel: 03-8926 1500/ 03-89262005/                              
03-89261368/ 03-89250873/ 03-89261369
Faks: 03-8926 1700

